
Abstract: This article analyzes the importance of games in organizing children's 

activities, as well as the importance of role-playing games in children's activities. 

Key words: didactic game, role-playing game, teacher, child’s creative abilities. 

 

O‘yin shaxsning tarbiyalash, rivojlantirish ta’lim berish xususiyatlariga ega. 

O‘yinning mavjud xuxusiyatlari tufayli o‘yinlar bolaning rivojlanishida muhim 

ahamiyat kasb etib kelmoqda. Bevosita o‘yinlar bolalarda idrok, sezgi, xotira, 

tafakkur,nutqni rivojlantirishga yordam berish orqali ularni ma’naviy axloqiy ,aqliy 

,jismoniy, va estetik jihatdan tarbiyalashga xizmat qiladi. O‘yin maktabgacha yoshdagi 

bolalar faoliyatining asosiy shakli bo‘lib hisoblanadi. O‘yin orqali bola shaxs bo‘lib 

shakllanadi. O‘yin bolaning kelajakdagi o‘quv mehnat faoliyati, kishilarga 

munosabatning qay darajada shakllanishini belgilab beradi. O‘yin bolaning jismoniy 

rivojlanishi, MTTning ta’lim-tarbiya ishida bolalarni aqliy, axloqiy mehnat va estetik 

jihatdan tarbiyalashda katta ahamiyatga ega.  

Maktabgacha ta’limda o‘tkaziladigan har qanday ta’limiy faoliyatni didaktik 

o‘yinlar orqali tashkil etish, pedagog boshchiligida qo‘llanilayotgan ta’lim usullari 

kichik guruhdan o‘rta guruhga, undan katta va maktabga tayyorlov guruhlariga o‘tish 

asosida o‘zgarib, murakkablashib boradi. Bu jarayonda didaktik o‘yinlarni, ta’lim 

usullaridan foydalangan holda qo‘llash pedagogning kreativ kompetentligi va mahorati 

darajasiga bog‘liq holda tarkib topib boradi. Maktabgacha yoshdagi bolalarni nutq 

o‘stirish faoliyatlari asosida tafakkurini rivojlantirish bir necha bosqichda amalga 

oshiriladi. Masalan: narsalar, hodisa yoki jarayonlarni tabiiy holatda namoyish qilish 

bolalar tafakkurini rivojlantirishda didaktik samara beradi. Biroq, bunday namoyishni 

amalga oshirish har doim ham mumkin bo‘lavermaydi. Shu sababli, tarbiyachilar tabiiy 

predmetlarni namoyish qilishda sun’iy muhitga murojaat qilishadi (masalan, hayvonlar 

bilan “Hayvonot bog‘ida”, turli ko`kat o`simliklar bilan “Issiqxonada”, sabzavotlar 

bilan “Dalada”, mevalar bilan “Bog‘da” nomli suyjetli suratlar orqali tanishish) yoki 

sun’iy ravishda yaratilgan obyektlar (maket, model, mulyaj va boshqalar)dan 

foydaniladi. Mazkur jarayon texnologik ta’lim tizimining yuqori darajali 

imkoniyatlarini ochib beradi. Mashg’ulotlar jarayonida tafakkurni rivollantirish 

usuliyoti ilmiy pedagogik didaktik shart-sharoitlar vositalar yig’indisidan iborat. 

Pedagogik tizim subyektlari hisoblangan tarbiyachi, tarbiyalanuvchi, ta’lim maqsadi, 

mazmuni, didaktik jarayonlar hamda tashkiliy shakllari yaxlit bir model asosida tashkil 

etilishini ifodalaydi. Mazkur modul asosiy didaktik elementlar tizimi: o‘qitish maqsadi, 

bola (MTT tarbiyalanuvchilari jamoasi), tarbiyachi (tarbiyachining ta’lim jarayoniga 

kreativ yondashuvi, faoliyatning qurilishi), didaktik qonuniyatlari, didaktik tamoyillar, 

didaktik shart sharoitlar, o‘zlashtirish natijalari, o‘yinli ta`lim jarayoning o‘quv 

metodik tuzilishidan iborat.  

Pedagogning ijodkorligi didaktik o’yinlarni tashkil qilish jarayonida muhimdir. 

Chunki ularning ijodkorligi pedagogik voqelikni tez o‘zlashtirishlari, unga nisbatan 

kreativ yondashishlarini ta’minlaydi. Didaktik o‘yinlar asosida faoliyatlarning 

o‘tkazilishi bolalarning o‘zlari orasida, tarbiyachilar va atrof-muhit bilan o‘zaro 

birgalikdagi harakati yotadigan interfaol o‘qitish metodlari istiqbolini aks ettiradi. 

Didaktik o‘yinlar bilan bir qatorda harakatli o‘yinlar ham maktabgacha yoshdagi 

bolalar nutqini o‘stirish va tafakkurini rivojlantirishda muhim pedagogik ahamiyat 

kasb etadi.  

Qadimdan o‘yin odam hayotining zarur qismi bo‘lib kelgan. Chunki u yoqimli 

jismoniy yuklamani yetarli darajada beradi, munosabatda bo‘lish talablarini 

qoniqtiradi, tarbiyalaydi hamda tashqaridan ma’lumot olish imkoniyatini yaratadi, shu 

jumladan ham ko‘ngilochar dam olish holatini va kayfiyatini yaxshilaydi. 

Psixologiyadan bizga ma`lumki, bolalar faoliyatining asosini o`yin tashkil etadi. Ular 

o`z hayot tajribalarini kun davomida ko`rgan kechiganlarini o`yin tarzda namoish 

etadilar. O`yilar orqali ta`lim oladilar, rivojlanadilar. Bizga ma`lumki, o‘yin bolalarda 

shodlik, quvonch, tabbasumni ta’minlaydi, bolaning ijobiy xislatlarini  shakllanishiga, 

ochilishiga ijobiy ta’sir etadi, bolalar jismoniy kuchini va qobiliyatlarini rivojlantiradi. 

Eng avvalo o‘yin holatini har doim o‘zgarib turishi va harakat jarayonida bola o‘zini 

kuchliligi bilan to‘satdan kelib chiqadigan holatdan mustaqil chiqib ketishi, o‘z kuchini 

o‘z tezkorligini, kuch va chidamliligini ko‘rsatishi, o‘rtoqlari bilan hamkorlikda 

bo‘lishni maqsad qilib qo‘yishi bilan bolalarni o‘ziga rom qiladi. 

Tadqiqotlar jarayonida shu narsa ma’lum bo’ldiki ijtimoiy tasavvur qilingan 

o’yin rivojlantirishning barcha sohalariga ijobiy ta’sir ko’rsatadi.  

Syujetli –rolli o’yin davomida bolalar : 

-turli xil narsalarni o’zgartirib ramziy tafakkurdan foydalanishadi (qog`ozlar 

pulga aylanadi, quti uyga aylanadi); 

- turli kasb egalarining harakatlari va fikrlarini takrorlashni talab qiladigan 

rollarni bajarishadi va qo’llab quvvatlashadi (sartarosh, shifokor, quruvchi, oshpaz, 

sotuvchi); 

-rollar o‘rtasidagi munosabatni va ular o‘zaro qanday munosabatda bo‘lishini 

anglaydilar; 

Syujetli-rolli o’yinlarda bolalar o’zlari bilgan boshdan his qilgan kechinmalarga 

tayanadi hamda ushbu tajriba asosida qandaydir yangilik yaratishadi.  

Syujetli–rolli o’yin–bu juda kichik yoshdagi bolalar murakkab xulq-atvor hamda 

fuqarolik va ma’naviy kopetensiyalarni egallashga qanchalik tayyor ekanliklarini 

ko’rsatuvchi ko’p qirrali jarayon. Bu kopetensiyalar maktabgacha ta’lim 

tashkilotlarining tajribali pedagoglari tomonidan shakllanadi va yo’naltiriladi.Ular 

bolalarga boshqalar bilan qanday muvafaqqiyatli o’zaro munosabatda bo’lish, katta 

bo’lganlarida zimmalariga tushadigan rollarni qanday bajarish haqida bilimlarni 

beradi. 

 Uzluksiz ravishda olib borilgan nazorat bolalarni tanlangan maqsad yo‘lida 

harakat qilishlarini nutq va tafakkur jarayonlarini rivojlantirishni nazarda tutadi. 

Pedagoglar tomonidan  to‘g’ri tanlangan ta’lim strategiyasi bolaning lug’at boyligi va 

tafakkur jarayonlarining rivojlanishinda samaradorlikka erishishda muhimdir.  

Maktabgacha ta`lim tashkilotlarida bolalarning ijodiy qobiliyatlarini o`stirish 

ham yangicha yondashuvni talab qiladi. Bu esa bolalarda ijodiy qobiliyatlarni namoyon 

bo`lishida muhim ahamiyat kasb etadi. Ijodiy faoliyat bolaning individualligini 

rivojlantirishni rag'batlantiradi, o'zini namoyon qilish imkoniyatini beradi, o'ziga va 

atrofdagi dunyoga ijobiy munosabatni shakllantiradi. Ikkinchidan, bugungi tez 

o'zgarayotgan dunyoda ijodkorlik zarur. Bu esa, bir tomondan, insonga ushbu 

o'zgarishlarga osonroq moslashishga imkon beradi, boshqa tomondan, bolalar bu 

dunyoni faol ravishda o'zgartirishlariga imkon beradi. Bolalarda psixik jarayonlarning 

rivojlanishida o`yinlarning shakllanish haqida olimlar turli xil qarashlari va 

nazariyalari mavjud. Maktabgacha yosh davrida yetakchi faoliyat o’yin faoliyatidir. 

Bolalar o`yinlarda atrofda ko`rgan kechirganlarini aks ettiradilar. O`yinlar aks 

ettiruvchi faoliyat bo`lib, bola bunda mustaqilligini ko`rsata oladi, o`yin uchun mavzu 

tanlaydi boshlanishi va oxirini belgilaydi. 3-4 yoshli bola o`ziga tanish bo`lgan 

insonlarning harakatini, yurish turishini o`zining o`yinlarida namoyon etadi. Masaln, 

onasining hatti-harakatlarini o`yinida aks ettiradi. Yoshi katta bo`lgani sari 

o`yinlaridagi ma`no va mazmun ham boyib boradi.  

O`yin shunday ahamiyatga egaki, 2013-yilda BMTning “Bola huquqlari 

to`g`risidagi” Konvensiyasida o`yinlarga quyidagicha izoh berilgan. O`yinlar va o`yin 

kulgi bolalar salomatligi va faravonligi uchun juda muhimdir va ijodkorlik, tasavvur, 

o`z-o`ziga ishonch samaradorlik va jismoniy, ijtimoiy kognituv va hissiy kuch va 

ko`nikmalarning rivojlanishiga zamin yaratadi. Ular ta`limning barcha jihatlariga hissa 

qo`shadilar: o`yinlar kundalik hayotda ishtirok etish shakli bo`lib, bolaga faqat 

quvonch va zavq keltirishi nuqtai nazaridan katta ahamiyatga ega. 

Bolalarning ijodiy rivojlanishining eng muhim omillaridan biri bu ularning 

ijodiy qobiliyatlarini shakllantirish uchun qulay shart-sharoitlarni yaratishdir. To'rt-

besh yoshda rolli o'yin shakllana boshlaydi, bu tasavvur va ijodkorlikni rivojlantirish 

uchun eng keng imkoniyatlarni beradi. Syujetli rolli o`yinlarni tashkil qilishda 

tarbiyachining roli juda katta. Rolli o`yihlarni tashkil qilar ekan tarbiyachi bolalarga 

o`yin mohiyatini tushuntiradi bolalarning fikrlari bilan ham o`rtoqlashishi zarur, ana 

shundagina bolalarda ijodiy fikrlash, mantiqiy yondashish, muammoga yechim topish, 

fantaziya rivojlanadi. Agar bolalar har kuni bir xil "mehmom- mehmon " yoki urush 

o'ynashsa, tarbiyachi ularga o'yinlarning syujetlarini diversifikatsiya qilishni 

o'rganishga yordam berishi kerak. Tarbiyachi ular bilan o'ynashi mumkin, turli rollarni 

o'ynashni taklif qilishi  mumkin. Bola birinchi navbatda o'yinda o'zining ijodiy 

tashabbusini ko'rsatishi, o'yinni rejalashtirishi va boshqarishi kerak.  

Bolaning ijodiy qobiliyatlarini rivojlantirishning muhim shartilaridan biri - bu 

iloji boricha, bolani uning eng xilma-xil ijodiy faoliyatini rag'batlantiradigan va unda 

asta-sekin rivojlanib boradigan shunday muhit va munosabatlar tizimi bilan oldindan 

o'rab olish kerak. Bola fantaziyasini rivojlantirishning eng boy manbai ertakdir.  

Bolalarning tasavvurini rivojlantirish uchun o'qituvchilar foydalanishi mumkin bo'lgan 

ko'plab ertak usullari mavjud. Ular orasida: ertakni “buzib ko`rsatish”, teskari 

yo`nalishda ertak o`ylab topish, ertakning davomini o`ylab topish, ertakning oxirini 

o`zgartirish kabilardir. 

 Rol syujetli-rolli o’yinning asosiy zanjiri hisoblanadi. O’yin bolada 

qanoatlanish, xursandchilik hissini paydo qiladi, shuning uchun bolani qiziqtirib, unda 

yaxshi kayfiyat uyg’otadi, bola organizmidagi hayotiy faoliyatni yaxshilaydi. Avvaliga 

bolalar o’z-o’zicha alohida-alohida o’ynaydilar. Sekin-asta rolli o’yinlarning paydo 

bo’lishi, o’yinda kishilar o’rtasidagi munosabatni aks ettirish birgalikda bajariladigan 

o’yinni keltirib chiqaradi. Avvaliga katta bo’lmagan guruhchalar 2—3 kishidan bo’lib 

o’ynashadi, katta va tayyorlov guruhlariga kelib kattaroq jamoaga birlashadilar.  

Syujetli-rolli o’yin o’z xususiyatiga ko’ra aks ettiruvchi faoliyatdir. Tevarak 

atorfdagi kattalar va tengdoshlarining hayoti va faoliyati bu o’yin mazmuniga manba 

bo’lib xizmat qiladi. Bolalarning tevarak-atorfdagi hayotdan, tengdoshlari, kattalar 

faoliyatidan olgan taassurotlari ijodiy o’yinda qayta ishlanadi, to’ldiriladi, sifat 

jihatidan o’zgartiriladi. Bolalarning bunday o’yinlari tevarak-atrofdagi borliqni 

bilishning amaliy shaklidir. Bolalar o’yinining o’ziga xos tomoni unda tasvirlovchi 

vaziyatlarning mavjudligidir. Tasvirlovchi vaziyat bolalarga o’yin jarayonida 

yuklangan rol va o’yin syujetidan tashkil topadi va har xil buyumlardan foydalanishni 

ham o’z ichiga oladi. O’yinning syujeti – bir-biriga hayotiy aloqador bo’lgan qator 

voqea – hodisalar yig’indisidir. Shunday qilib o‘yinlarning bola faoliyatida ahamiyati 

juda katta bo‘lib o‘yin orqali ta’lim bugungi maktabgacha ta’limning bosh mezoni 

bo‘lib hisoblanadi. 

